
	       1․ ՀՀ քաղաքաշինության կոմիտե 
	25.10.2024թ.

	
	N 01/18/16596-2024

	Նախագծի վերաբերյալ առաջարկություններ չկան:
Միաժամանակ առաջարկվում է նախագծի վերնագրում «Հայաստանի Հանրապետություն» բառերից հետո անհրաժեշտ է ավելացնել «կառավարություն» բառը։
	Ընդունվել է ի գիտություն։ 


	      2․ ՀՀ կրթության, գիտության, մշակույթի ւ սպորտի նախարարություն 
	                       25.10.2024թ.

	
	                    N 01/18/16596-2024

	Առաջարկություններ և դիտողություններ չկան:
	Ընդունվել է ի գիտություն։ 


	      3․ ՀՀ շրջակա միջավայրի նախարարություն
	                       29.10.2024թ.

	
	                    N 1/01.8/11932-2024

	Առաջարկություններ և դիտողություններ չկան:
	Ընդունվել է ի գիտություն։ 


	      4․ ՀՀ ֆինանսների նախարարություն
	                       04.11.2024թ.

	
	                    N 01/9-1/23172-2024

	1. Հավելվածի 2-րդ կետով նախատեսված՝ «Շինարարական և քանդման թափոնների  կառավարման ծրագրի մշակում» (2026թ.) և 9-րդ կետով նախատեսված «Թափոնների կանխարգելման և քանակի կրճատման ծրագրերի մշակում և կիրառում» (2025-2032թթ) միջոցառումների ֆինանսավորման աղբյուր է նշվել նաև ՀՀ պետական բյուջեն, մինչդեռ միջոցառումների գծով ՀՀ ԱԺ ներկայացված 2025 թվականի պետական բյուջեի նախագծով և ՀՀ 2025-2027թթ. պետական միջնաժամկետ ծախսերի ծրագրով գումարներ նախատեսված չեն: Նշվածով պայմանավորված առաջարկում ենք առնվազն առաջիկա երեք տարիների մասով վերանայել միջոցառումների ֆինանսավորման աղբյուրը:
[bookmark: _Hlk180052475]2. Հավելվածի 7-րդ կետով նախատեսված «Հանրապետության աղբահանության և կոշտ թափոնների կառավարման գոտիավորված տարածքների տեխնիկատնտեսական ուսումնասիրությունների իրականացում» միջոցառումը համաձայն ՀՀ ՏԿԵՆ կողմից 2025թ. բյուջետային գործընթացի շրջանակներում ներկայացված հայտի, նախատեսվում է իրականացնել «ՀՀ 8 մարզերում աղբահանության և կոշտ թափոնների ինտեգրված համակարգի կառուցում» վարկային ծրագրի շրջանակում (բանակցություններ են ընթանում դոնոր կազմակերպության հետ): Ուստի առաջարկում ենք «Ակնկալվող ֆինանսական միջոցների աղբյուրները» սյունակից հանել «ՀՀ պետական բյուջե» բառերը :

	Ընդունվել է։







Ընդունվել է։ Խմբագրվել է։ 

	      5․ ՀՀ էկոնոմիկայի նախարարություն
	                       01․11.2024թ.

	
	                    N 01/179303-24

	Առաջարկություններ չկան։
	Ընդունվել է ի գիտություն

	      6․ Երևանի քաղաքապետարան 
	                       01․11.2024թ.

	
	                    N 01/179303-24

	Հավելվածում կիրառվող հասկացություններն անհրաժեշտ է համապատասխանեցնել «Աղբահանության և սանիտարական մաքրման մասին», «Թափոնների մասին» օրենքներով նախատեսված հասկացություններին: 
	Միևնույն ժամանակ, Նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքի պահանջներին:
	Բացի այդ, առաջարկում ենք Հավելվածի 1-ին կետը վերանայել և սկզբնաղբյուրում թափոնների տեսակավորման հետ կապված միջոցառման փոխարեն կամ հավելյալ նախատեսել միջոցառում` տեսակավորման կայանների ստեղծման վերաբերյալ, քանի որ, եթե առաջարկվող միջոցառման վերջնանպատակը աղբավայրում տեղադրելով աղբի քանակի նվազեցումն է, ապա դա տեղի է ունենում և՛ սկզբնաղբյուրում թափոնների տեսակավորման,  և՛ տեսակավորման կայաններում թափոնների տեսակավորման շնորհիվ։

	Ընդունվել է։





Ընդունվել է նախագծի հավելվածի 1-ին կետը խմբագրվել է։

	[bookmark: _Hlk185930471]      7․ ՀՀ արդարադատության նախարարություն 
	                       31.10.2024թ.

	
	                    N //44043-2024

	1.Իրավական ակտերի փորձաքննության եզրակացություն

     Առաջարկություններ և դիտողություններ չկան:
	
Ընդունվել է ի գիտություն։ 


	      2․ ԵՄ օրենսդրության նախագծի համապատասխանության եզրակացություն

2023 թվականի սեպտեմբերի 12-ին «Նորմատիվ իրավական ակտերի մասին» ՀՀ օրենքում և մասնավորապես՝ Օրենքի 6֊րդ հոդվածում իրականացված փոփոխությունների համաձայն՝ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ սույն հոդվածում՝ Համաձայնագիր) նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ»:
Գործնական կիրառելիության ժամանակ այս դրույթը ենթադրում է, որ յուրաքանչյուր նախագիծ պետք է ունենա ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել, բ) բացատրական ծանոթագրություն, որի նպատակն է ապահովել առաջարկվող օրենսդրական նախագծի տեքստի հստակ բացատրությունը, նաև ԵՄ պարտավորությունների առնչությամբ:
Սա հնարավորություն կտա Եվրոպական կողմին հստակ պատկերացում ունենալ, թե արդյոք ստանձնած պարտավորությունները կատարվել են, և ինչ որակով: 
Մինչդեռ, ներկայացված պահանջները խիստ սահամանփակ են ապահովված «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2019 ԹՎԱԿԱՆԻ ՀՈՒՆԻՍԻ 1-Ի N 659-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ) հիմնավորումներում և բուն գործողությունների ծրագրի առանձին գործողությունների առնչությամբ: 
2.Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը (այսուհետ՝ Ճանապարհային քարտեզ)
Առաջարկվող Նախագիծը խիստ փոխկապակցված է թափոնների առնչությամբ սահմանված Ճանապարհային քարտեզի գործողությունների ցանկի հետ, ավելին՝ հենց գործողությունների ծրագրում առանձին գործողություններ գրեթե միատեղված են, օրինակ՝ 100․4, 100․5, 100․6 կետերի ներքո սահմանված գործողությունները: 
Ներկայացված Նախագծի «ԱՂԲԱՀԱՆՈՒԹՅԱՆ ՀԱՄԱԿԱՐԳԻ ՌԱԶՄԱՎԱՐՈՒԹՅԱՆ ԿԻՐԱՐԿՈՒՄՆ ԱՊԱՀՈՎՈՂ 2025-2035 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳԻՐ» հենց առաջին գործողության արդյունքը սահմանում է հետևյալը՝ «Օգտահանվող թափոնների տարանջատում թափոնների հոսքից»։
Մինչդեռ, թափոնների վերաբերյալ օրենսդրական փոփոխությունների գնահատման արդյունքում արդեն իսկ դուրս էին բերվել մի շարք խնդիրներ, որոնք ոչ թե օրենսդրական (հասկացությունների, սահմանումների կամ առանձին հոդվածների) խնդիրներ են, այլ բացահայտում են համապատասխան ենթակառուցվածքի, մասնագիտական կարողության, ֆինանսական ռեսուրսների բացակայությանն առնչվող խնդիրներ: Այսինքն՝ առանց այդ խնդիրների պատշաճ հասցեագրման, Նախագծով նման գործողության սահմանումն ու համապատասխան արդյունքի ակնկալիքն արդեն իսկ չի համապատասխանում իրական գնահատականին: Ավելին՝ նախատեսված գործողությունների համար անհրաժեշտ ֆինանսական ռեսուսրների գնահատում չի արվել, դրանց դիմաց ընդհանրական նշված է՝ «ՀՀ օրենքով չարգելված այլ միջոցներ»: 
Նախագծի հիմնավորումների մեջ նշված է նաև, որ «Որոշման նախագծի ընդունմամբ ակնկալվում է Հայաստանի Հանրապետության 2025-2035 թվականների պետական բյուջեներում նվազեցումներ, սակայն գումարների չափերը կարող են հստակեցվել համապատասխան ծրագրերի առկայության դեպքում»: Մինչդեռ, սահմանված առանձին գործողությունները բովանդակային առումով Ճանապարհային քարտեզի գործողությունների հետ համեմատելիս ակնհայտ է, որ դրանք ենթադրում են առնվազն մասնագիտական կարողությունների ներգրավում և ոչ միայն (կոնկրետ ենթակառուցվածքի կառուցում և այլ տեխնիկական պահանջների ապահովում), որի համար անհրաժեշտ ֆինանսական ռեսուրսների հաշվարկ չի իրականացվել:   
Օրինակ՝ Առաջարկվող նախագծի 8-րդ կետով որպես արդյունք է ակնկալվում «Աղբահանության յուրաքանչյուր գոտու համար ԵՄ չափանիշներին համապատասխան աղբավայրերի և փոխաբեռնման կայանների կառուցում, գոյացող աղբի հավաքման ու տեղափոխման համար ինտեգրված լոգիստիկայի ապահովում, հնարավոր վերամշակման ենթակառուցվածքների ստեղծում», սակայն ֆինանսական միջոցների չափի մասին տեղեկություն նշված չէ:   
1. Հիմնավորումների մեջ նշվում է, որ «Մշակված ու հաստատված նորմերով ու ընթացակարգերով նախատեսվում է կանոնակարգել աղբահանության ոլորտում ներգրավված կազմակերպությունների  գործունեությունը, աղբավայրերի շահագործումը, համայնքների աղբահանության տեղական պլանների մշակումը,  խոշոր եզրաչափերի, շինարարական աղբի, ինչպես նաև կենսաքայքայվող աղբի հավաքման, տեղափոխման, պահման ու հեռացման գործընթացները»։ 
Շրջակա միջավայրի նախարարության կողմից տրամադրված նախնական տեղեկատվության համաձայն՝ ընդունվել են հետևյալ իրավական ակտերը, իրականացվել են գործողություններ․
1. 104.1 կետով նախատեսված միջոցառում.
ա.ներպետական օրենսդրությունն ընդունված է՝ «Թափոնների մասին» և «Աղբահանության և սանիտարական մաքրման մասին» օրենքներ և դրանցից բխող ենթաօրենսդրական իրավական ակտեր,
բ. լիազոր մարմինները սահմանված են՝ թափոնների գործածության ոլորտում կառավարման լիազոր մարմին՝ շրջակա միջավայրի նախարարություն, ՀՀ բնակավայրերում աղբահանության կազմակերպման և սանիտարական մաքրման ոլորտում լիազոր մարմին՝ տարածքային կառավարման և ենթակառուցվածքների նախարարություն,
2. 104.2 կետով նախատեսված միջոցառում.
ա.Թափոնների կառավարման հնգաստիճան ստորակարգության սկզբունքները սահմանված են «Թափոնների մասին» և «Աղբահանության և սանիտարական մաքրման մասին» օրենքներով, իսկ սահմանումը ներառված է «Թափոնների մասին» օրենքում փոփոխություններ և լրացումներ կատարելու մասին» օրենքի նախագծում,
բ. «աղբահանության և սանիտարական մաքրման կառավարման տեղական պլան» և «աղբահանության և սանիտարական մաքրման տարածաշրջանային գոտիավորված սխեմա» փաստաթղթերին վերաբերող դրույթները սահմանված են «Աղբահանության և սանիտարական մաքրման մասին» օրենքով,
3. 104.3 կետով նախատեսված միջոցառում.
«Արտադրողի ընդլայնված պատասխանատվության մասին» օրենքի նախագիծը մշակվել է,
4. 104.4 կետով նախատեսված միջոցառում.
«Լիցենզավորման մասին» օրենքին և ՀՀ կառավարության 2003 թվականի  հունվարի 30-ի «Հայաստանի Հանրապետությունում վտանգավոր թափոնների գործածության գործունեության լիցենզավորման  կարգը հաստատելու մասին» N 121-Ն որոշման համապատասխան իրականացվում է վտանգավոր թափոնների գործածության ոլորտում գործունեության լիցենզավորումը,
5. 104.5 կետով նախատեսված միջոցառում.
ա.վտանգավոր թափոնների գործածության գործունեության, այդ թվում վտանգավոր թափոնների հավաքման և փոխադրման լիցենզիաների համար վարվելու է էլեկտրոնային գրանցամատյան,
բ. ՏԿԵ նախարարության համակարգմամբ Կոտայքի և Գեղարքունիքի մարզերի համայնքների համար ստեղծվել է տարածաշրջանային աղբավայր, որի շահագործումը  առաջիկայում  մեկնարկելու է,
6. 105.1 կետով նախատեսված միջոցառում.
ա.ՀՀ բնակավայրերում աղբահանության կազմակերպման և սանիտարական մաքրման ոլորտում լիազոր մարմին սահմանված է՝ տարածքային կառավարման և ենթակառուցվածքների նախարարությունն է,
բ.օրենսդրությունը սահմանված է՝ «Աղբահանության և սանիտարական մաքրման մասին» օրենք և ենթաօրենսդրական ակտեր,
7. ա. 105.2-105.8 կետերով նախատեսված միջոցառումներն իրականացվում են լիազոր մարմնի՝ ՏԿԵ նախարարության կողմից,
բ. 105.5 կետի կատարման նպատակով շրջակա միջավայրի նախարարության կողմից մշակվել է Կառավարության 2023 թվականի նոյեմբերի 30-ի N 2105-Ն որոշմամբ հաստատված՝ աղբավայրերի մոնիթորինգի իրականացման կարգը,
8. 106.1-106.6 կետերով նախատեսված միջոցառումներն իրականացվել են ընդերքի կառավարման ոլորտի լիազոր մարմնի՝ ՏԿԵ նախարարության և թափոնների կառավարման ոլորտի լիազոր մարմնի՝ ՇՄՆ նախարարության կողմից, մասնավորապես.
ա. Ընդերքի մասին օրենսգիրքը լրացվել է 5.2-րդ գլխով և դրանից բխող ենթաօրենսդրական իրավական ակտերով,
բ. 106.6 կետի միջոցառումն իրականացված է ՀՀ կառավարության 2017 թվականի հուլիսի 6-ի N 774-Ն որոշմամբ սահմանված՝ ընդերքօգտագործման թափոնների փակված օբյեկտների գույքագրման կարգին համապատասխան։ 
Մինչդեռ, հարկ է նշել, որ նշված նորմերը Եվրոպական Միության օրենսդրության և Ճանապարհային քարտեզով սահմանված գործողությունները, այդ թվում նաև նշված հրահանգների համապատասխանելիության գնահատում չեն անցել: 
Այսինքն՝ չկա հստակ, համակողմանի գնահատական, թե այդ նորմերը որքանով են իրականում ապահովում ԵՄ մոտարկման համար անհրաժեշտ օրենսդրության տեղայնացումը, ավելին՝ թե դրանց իրականացումը որքանով է ապահովված, ներառյալ անհրաժեշտ կարողությունների՝ մարդկային և տեխնիկական, ֆինանսական ռեսուրսների ներգրավումը:    
Բացի այդ, Նախագծի հիմնավորումները թեև թվարկում են Ճանապարհային քարտեզով սահմանված առանձին գործողություններ, սակայն դա բավարար չէ, այսինքն՝ անհրաժեշտ է ներկայացնել Ճանապարհային քարտեզով սահմանված կոնկրետ գործողության կետը, դրա փոխգործողություն այլ այն կետերի հետ, եթե այդպիսիք կան, օրինակ՝ հենց թափոնների կառավարմանն առնչվող, 
Առաջարկում ենք
3․1․ Հիմնավորումների ծանոթագրության մասում հստակ սահմանել, թե մշակված նախագծով ԵՄ Համաձայնագրի կամ համապատասխան հրահանգներով սահմանված փոխատեղմամբ կամ ամբողջական ներդաշնակեցմամբ որ խնդիրն է լուծվել կամ կարգավորվել: Խնդրում ենք հիմնավորումների մեջ ներկայացնել Նախագծով կարգավորվող հարցերը մանրամասնորեն: 

3․2․ Նշված յուրաքանչյուր գործողության կատարման համար ապահովել անհրաժեշտ ֆինանսների, տեխնիկական և այլ մասնագիտական կարողությունների գնահատում ր այն ներկայացնել Նախագծին կից,
3․3․ Միջոցառումների ծրագրում նման գործողությունները սահմանել պայմանով՝ օրինակ՝ անհրաժեշտ ֆինանսների ներգրավում, տեխնիկական, մարդկային ռեսուսրների և կարողությունների զարգացման ապահովում, որի կատարումը հստակ կմատնանշի այն պայմանը, որի ապահովումը նաև ԵՄ կողմի պատասխանատվության ներքո է:  

3․4․ Քննարկել նույնականացված կարիքների և դրանց համար տեխնիկման աջակցություն ստանալու Եվրոպական Միության կողմի հետ նախնական բանակցություններ սկսելու հարցը: 

[bookmark: _Hlk179906490]1. ՀՀ կառավարության 2021 թ. ապրիլի 1-ի N 464 - Լ որոշման Հավելված N 1՝ ԱՂԲԱՀԱՆՈՒԹՅԱՆ ՀԱՄԱԿԱՐԳԻ ՌԱԶՄԱՎԱՐՈՒԹՅՈՒՆԸ (այսուհետ՝ Ռազմավարություն) ևս մոտարկման և ԵՄ օրենսդրության և քաղաքականության համապատասխանելիության գնահատում չի անցել: Մինչդեռ, առանձին դրույթների ուսումնասիրությունը վեր է հանում մի շարք բացեր, որոնք անհրաժեշտ է հասցեագրել: Օրինակ՝ Ռազմավարության Աղբահանության ոլորտի օրենսդրական կարգավորումները 3֊րդ բաժնի 2-րդ գլուխն անդրադառնում է աղբահանության ոլորտի օրենսդրությունը, սակայն բացակայում է ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել: 
4֊րդ բաժինը ներկայացնում է ԱՂԲԱՀԱՆՈՒԹՅԱՆ ՆԵՐԿԱ ԻՐԱՎԻՃԱԿԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ, սակայն թվարկված ծրագրերի մեծ մասն առնվազն 7 տարվա վաղեմություն ունեն, դրանց արդյունքների մասին որևէ նշում չկա: 	
Նույն բաժնի, օրինակ կետ 33 (էջ 14)՝ Հանրապետությունում առկա աղբի հեռացման վայրերը՝ աղբանոցները, չեն համապատասխանում միջազգային (ընդգծումը մերն է) կամ որևէ քաղաքաշինական, բնապահպանական և սանիտարահիգիենիկ չափանիշներին և հանդիսանում են բացառապես աղբի կուտակման վայր: 
Սակայն որևէ հիշատակում չկա, որ միջազգային չափանիշների մասին է խոսքը, ավելին՝ սահմանափակ է հիշատակվում մոտարկման և ԵՄ օրենսդրության հետ համապատասխանելիության ստեղծման անհրաժեշտությունը: Ընդ որում, ռազմավարությունը 5-րդ բաժնի՝  ԱՂԲԱՀԱՆՈՒԹՅԱՆ ԵՎ ԿՈՇՏ ԹԱՓՈՆՆԵՐԻ ԿԱՌԱՎԱՐՄԱՆ ՀԻՄՆԱԿԱՆ ՈՒՂՂՈՒԹՅՈՒՆՆԵՐՆ ՈՒ ՍԿԶԲՈՒՆՔՆԵՐԸ ներքո ռազմավարությունը սահմանափակ է ներկայացնում նաև այն հիմնական չափորոշիչները, որոնց ձգտում է առաջարկվող ռազմավարությունը: Օրինակ՝ թվարկված է Թափոնների հինգաստիճան «5 Rs» ստորակարգություն (հիերարխիա), թափոնների կառավարման սկզբունքները, սակայն ստորակարգության վերաբերյալ գլխավոր պահանջի, որը ԵՄ թափոնների և աղբահանության վերաբերյալ քաղաքականության և օրենսդրության առանցքային կարևորություն ունեցող պահանջներից է (տես 2008/98EC Հրահանգը, հասանելի է ֊ Directive - 2008/98 - EN - Waste framework directive - EUR-Lex) բովանդակության վերաբերյալ տեղայնացվածությունը սահմանափակ է, չկա անդրադարձ դրա իրագործման իրագործելի մեխանիզմներին (Հրահանգի կարգավորումներից բխող):  
Այսինքն՝ Ռազմավարությանը ևս դուրս բերած խնդիրների և դրանց սահմանումների՝ ձևական և բովանդակային պահանջների, համապատասխանելիության շրջանակներում թերի է, հետևաբար, դրա վրա կառուցված գործողությունների ծրագիրը, այդ թվում նաև Նախագիծը չի կարող դիտարկվել ազգային օրենսդրության, ինչպես նաև Համաձայնագրի, Ճանապարհային քարտեզի պահանջների կատարմանը համապատասխանող:  
Հաշվի առնելով այս հանգամանքը՝ առաջարկում ենք․
4․1․ քննարկել նաև ռազմավարության փոփոխությունների և լրամշակման հարցը՝ տեղայնացնելով առանձին բաժիններ ԵՄ օրենսդրության և քաղաքականության պահանջներին, ինչպես նաև տալ ավելի կոնկրետ կապեր և հղումներ Ճանապարհային քարտեզի պահանջներին: 
Նախագիծը թե Օրենքով սահմանված օրենսդրական տեխնիկայի, մասնավորապես՝ նորմատիվ իրավական ակտերի մասին օրենքով սահմանված ԵՄ մոտարկման ենթակա օրենսդրության հիմնավորումներին ներկայացվող պահանջների, թե ներդրվող կարգավորումների, մասնավորապես՝ առաջարկվող գործողությունների բովանդակության առումով, չի համապատասխանում ԵՄ օրենսդրության, մասնավորապես՝ Ճանապարհային քարտեզով կատարման ենթակա գործողություններին, ԵՄ առանձն հրահանգների կարգավորումներին: 
Այս առնչությամբ տես նաև «Թափոնների մասին օրենքում փոփոխություններ և լրացումներ կատարելու մասին» օրենքի նախագծի վերաբերյալ 2024 թվականի սեպտեմբերի 9-ին տրված թիվ /27.3/35812-2024 եզրակացությունը, որտեղ բովանդակային ներկայացվում են վերաբերեի հրահանգների առնչությամբ մտահոգությունները: 
	
Ընդունվել է, նախագծի փաթեթում ներառվել է ՀԸԳՀ-ի մոտարկման վերաբերյալ տեղեկանքը։ 






















ֆինանսական գնահատականներ հնարավոր կլինի հստակ ներդրումային ծրագրային փաստաթղթի մշակման ընթացքում։ Միաժամանակ, կից ներկայացվում է ՀԸԳՀ-ի վերաբերյալ տեղեկանքը։ 












Հաշվի առնելով, որ ներկայումս քննարկվում է ՀՀ տարածքի աղբահանության գոտիավորման նախնական ուսումնասիրությունը /ՎԶԵԲ-ի աջակցությամբ իրականացված/, որից հետո նախատեսվում է յուրաքանչյուր գոտու համար տեխնիկա-տնտեսական ուսումնասիրություն, որի արդյունքներով միայն հնարավոր կլինի ֆինասնական գնահատականներ տալ, երբ կհստակեցվեն գեոլոգիական և այլն մանրամասն ուսումնասիրություններով աղբավայրերի և փոխաբեռնման կայանների տեղադիրքերը, այդ ժամանակ հնարավոր կլինի հստակ հաշվարկել շինարարության և լոգիստիկայի  ծախսերը։ 



Կից ներկայացվում է ՀԸԳՀ-ի միջոցառումների կատարման վերաբերյալ տեղեկատվությունը, միաժամանակ տեղեկացնում ենք, որ նախարարության կողմից մշակվել և հաստատվել են
· «Հայաստանի Հանրապետության տարածքում գոյություն ունեցող և գործող աղբավայրերի շահագործման, բարեկարգման և փակման նվազագույն նորմերը հաստատելու մասին» ՀՀ կառավարության 04․01․2024թ․ N27-Ն որոշում
· «Աղբահանության և սանիտարական մաքրման կառավարման տեղական պլանների կազմման մեթոդական ուղեցույց» ՀՀ ՏԿԵ  նախարարի 25․01․2024 թ․ N 07-Լ հրաման
· «Աղբի հավաքման և փոխադրման համար ներգրավվող կազմակերպությունների համար գործունեության պայմանները հաստատելու մասին» ՏԿԵ նախարարի 21․03․2024թ N 518-Ա հրաման
· «Խոշոր եզրաչափի աղբի հավաքման, տեղափոխման, պահման և հեռացման ընթացակարգը հաստատելու մասին» ՏԿԵ նախարարի 29․02․2024թ․N 363-Ա հրաման
· «Փոխաբեռնման կայանների շահագործման նորմերը հաստատելու մասին» ՏԿԵ նախարարի 11․03․2024թ․ թիվ N 02-Ն հրաման
· «Աղբավայրերի նախագծման, կառուցման և շահագործման կարգը հաստատելու մասին» ՏԿԵ նախարարի 08․05․2024թ․ թիվ N07-Ն հրաման
-«Շինարարական աղբի հավաքման, տեղափոխման, պահման և հեռացման ընթացակարգը հաստատելու մասին» ՏԿԵ նախարարի 22․03․2024թ․ N 27-Լ հրաման
   - «Կենսաքայքայվող թափոնների հավաքման,   
   տեղափոխման, պահպանման ու հեռացման    
   ընթացակարգը հաստատելու մասին» ՏԿԵ նախարարի 
   23․05․2024թ․N 37-Լ հրաման։




















Հաշվի առնելով, որ միջոցառումների ծրագրի նախագծում ոլորտի բարելավման նպատակով հիմնականում ներառված են ներդրումային ծրագրերի իրականացում՝ դրանց ֆինանսական գնահատականները կարող են հստակեցվել միայն ներդրումային ծրագրերի մշակման ընթացքում։ Դրա հետ մեկտեղ, տեղեկացնում ենք, որ ներդրումային ծրագրերի իրականացման ընթացքում կարողությունների զարգացումը պարտադիր բաղադրիչ է հանդիսանում։ 




Աղբահանության և ԿԿԹԿ ոլորտի բարելավման գործընթացները մշտապես քննարկվում են ԵՄ գործընկերների հետ։

Ընդունված Աղբահանության համակարգի ռազմավարության նպատակն է հանրապետության ողջ տարածքում գոյացող աղբի հավաքման, տեղափոխման և անվտանգ հեռացման կամ օգտահանման ու վերամշակման կայուն համակարգի ներդրումը, ինչպես նաև  թափոնների որպես երկրորդային ռեսուրս առավելագույնս օգտագործման խթանումը, ինչը ամբողջությամբ բխում է նաև ՀԸԳՀ-ի դրույթներից։ Որպես աղբահանության կայուն համակարգի զարգացման գերակայություն և ուղղություն ռազմավարությամբ ամրագրվել են գոյացող աղբի քանակի կրճատումը սկզբնաղբյուրում, շրջանաձև տնտեսության գործիքների կիրառումը,  կրկնակի օգտագործման կամ վերաօգտագործման, վերամշակման, վերականգնման և օգտահանման ենթակա թափոնների տեսակավորված հավաքման մեխանիզմների ներդրումը և դեպի աղբավայր հեռացվող թափոնների քանակի կրճատումը։
[bookmark: _Hlk174614906]Հարկ է նշել, որ ընդունված Աղբահանության համակարգի ռազմավարության միջոցառումների ծրագրի շրջանակներում իրականցվել են օրենսդրական բարեփոխումներ,  և որպես ոլորտի պետական քաղաքականության հիմնական սկզբունք և զարգացման ուղղություն ու նպատակ վերոհիշյալ դրույթներն ամրագրվել են նաև  «Աղբահանության և սանիտարական մաքրման մասին» ՀՀ օրենքում 2023 թ․ կատարված փոփոխություններում։  Ընդ որում, օրենքով սահմանվել է «աղբավայր» ի բացատրությունը։ 

Հարկ է նշել, որ ռազմավարության 2021-2023թթ միջոցառումների շրջանակներում իրականացվել եմ մի շարք միջոցառումներ, որոնք և բխում են ՀԸԳՀ-ի պարտավորություններից /տես՝ կից տեղեկանքը/ և այն պարտավորությունները որոնք չեն իրականացվել, ներառվել է սույն նախագծում։ 

Միաժամանակ, ցանկանում ենք տեղեկացնել, որ ընդունված Աղբահանության համակարգի ռազմավարության նպատակն է՝ հանրապետության ողջ տարածքում գոյացող աղբի հավաքման, տեղափոխման և անվտանգ հեռացման կամ օգտահանման ու վերամշակման կայուն համակարգի ներդրումը՝ նպատակաուղղված բնակչության համար հարմարավետ և էկոլոգիապես անվտանգ պայմանների ապահովմանը, մարդու առողջության և շրջակա միջավայրի վրա աղբաթափության բացասական և վտանգավոր ներգործության նվազեցմանն ու չեզոքացմանը, միևնույն ժամանակ թափոնների առավելագույնս օգտագործմանը, որպես երկրորդային ռեսուրս։ Իսկ ռազմավարության 2021-2023 թվականների միջոցառումներով բարելավվել է նորմատիվաիրավական դաշտը և այժմ խիստ  անհրաժեշտություն է առաջանում  ռազմավարության դիրույթների կիրարկման համար հստակ ներդրումային ծրագրերի իրականացման, որը կապահովի ռազմավարությամբ և ՀԸԳՀ-ով նախատեսված ոլորտի բարելավմանն ուղղված հստակ գործողությունները, որոնք նպատակաուղղված կլինեն  աղբահանության կայուն և համակարգված համակարգի ներդրմանը, բնակչությանը որակյալ ծառայությունների տրամադրմանը և էկոլոգիապես անվտանգ պայմանների ապահովմանը։


	      8․ ՀՀ Վարչապետի աշխատակազմի ծրագրերի փորձաքննության վարչություն
	                       11․12.2024թ.

	
	                    N 02/08.1/40885-2024

	         1. ՀՀ կառավարության 2021 թվականի ապրիլի 1-ի N464-Լ որոշմամբ հաստատված աղբահանության համակարգի ռազմավարության կիրարկումն ապահովող 2021-2023 թվականների միջոցառումների ծրագրի 2.6 կետով նախատեսվել էր «2.6 Առնվազն երկու նոր սանիտարական աղբավայրերի կառուցում` Հրազդանում (այդ թվում` երկու փոխաբեռնման կայաններ Ակունք և Մարտունի համայքներում) և Երևանում» միջոցառումը: 
Տարածքային կառավարման և ենթակառուցվածքների նախարարության 27.03.2024թ. N ԳՍ/15․2/9780-2024 գրությամբ ՀՀ վարչապետի աշխատակազմ ներկայացված ռազմավարությունների առաջընթացի հաշվետվության համաձայն վերոնշյալ միջոցառումը Երևան քաղաքի մասով չի կատարվել:
Հաշվի առնելով վերոգրյալը՝ առաջարկում ենք Երևանի քաղաքապետարանի հետ քննարկել համապատասխան միջոցառում նախատեսելու հարցը.
2. Առաջարկում ենք Նախագիծը կարծիքի ուղարկել էկոնոմիկայի նախարարություն:
	 Ընդունվել է։ 
Լրացվել է համապատասխան միջոցառումը։
 





ՀՀ Էկոնոմիկայի նախարարությունը ներկայացրել է դիրքորոշում, որ առարկություններ չունի։  

	[bookmark: _Hlk188604123]     9․  ՀՀ Վարչապետի աշխատակազմի իրավաբանական վարչություն

	                       11․12.2024թ.

	
	                    N 02/08.1/40885-2024

	Նախագծի հավելվածով սահմանվող մի շարք միջոցառումների (օրինակ՝ հավելվածի 1-ին, 2-րդ, 3-րդ, 4-րդ, 6-րդ կետեր) ձևակերպումներ ընդհանուր են և խնդրահարույց՝ իրավական որոշակիության տեսանկյունից, որի պարագայում պարզ չէ, թե ինչ բովանդակությամբ իրավական ակտեր են ընդունվելու:
	Ընդունվել է,  խնբագրվել է։ 

	[bookmark: _Hlk186098859] 10․Վարչապետի աշխատակազմի տարածքային զարգացման և շրջակա միջավայրի հարցերի վարչություն

	                       11․12.2024թ.

	
	                 N 02/08.1/40885-2024

	1.Նախագծի հավելվածով սահմանված՝ միջոցառումները և միջոցառումների  իրականացման  արդյունքում ակնկալվող արդյունքները ձևակերպված են շատ ընդհանրական, ինչը հակասում է Վարչապետի 30.12.2021թ-ի «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը» հաստատելու մասին N 1508-Լ որոշման 9-րդ կետի 6-րդ ենթակետի պահանջներին, այն է՝ ցանկացած մակարդակում, ռազմավարական նպատակները (ակնկալվող արդյունքները) պետք է սահմանվեն հնարավորինս հստակ և չափելի արդյունքային ցուցանիշներով: 

2․ Առաջարկում ենք հավելվածի 3-րդ, 7-րդ, 8-րդ և 9-րդ կետերում հստակեցնել յուրաքանչյուր տարվա համար նախատեսված արդյունքային ցուցանիշները՝ սահմանելով չափելի և համադրելի տեսքով։ 


3. Նախագծի հավելվածի 1-ին, 2-րդ, 3-րդ, 6-րդ, 8-րդ և 9-րդ կետերում հստակեցման կարիք ունեն նախատեսված ծրագրերի իրավական ակտերի տեսակները։

4. Առաջարկում ենք Նախագծում կիրառել համանման ձևակերպումներ, մասնավորապես․ հավելվածի 1-ին կետում, որպես վերստուգելի չափանիշ ներկայացված է՝ ՏԿԵ նախարարի հրամանով հաստատված ընթացակարգ, մինչդեռ 5-րդ կետում, նույնանման իրավական ակտը ձևակերպված է որպես «հաստատված հրաման»։
5. Վարչապետի մոտ 17.08.2023թ-ին կայացած Սյունիքի մարզի հաշվետվության մասին խորհրդակցության N Վ/161-2023 արձանագրության 2.3-րդ  կետով ՏԿԵ նախարարին հանձնարարվել է՝ ռազմավարական մակարդակում ձեռնարկել համապատասխան քայլեր Հրազդան քաղաքում կառուցվող նոր սանիտարական աղբավայրի օրինակով՝ մնացած 8 մարզերում ևս համապատասխան աղբավայրեր ձևավորելու ուղղությամբ։ Հարկ է նշել, որ  Նախագծում վերոնշյալ հանձնարարականին համապատասխան միջոցառում ներառված չէ։

6.  Հաշվեքննիչ  պալատի 14.03.2024թ-ի N 31-Ա որոշմամբ հաստատված «Հայաստանի Հանրապետության տարածքային կառավարման և ենթակառուցվածքների նախարարությունում կոշտ թափոնների կառավարման գործընթացի կատարողականի հաշվեքննության արդյունքների վերաբերյալ» Հաշվեքննիչ պալատի ընթացիկ եզրակացությամբ ՏԿԵ նախարարությանը առաջարկվել է գույքագրել և հաշվառել թափոնների կառավարմանը վերաբերող գործառույթները՝ դրանց իրագործման համար անհրաժեշտ միջոցառումը նախատեսելով ռազմավարական  ծրագրերում, մինչդեռ, ներկայացված Նախագծում անդրադարձ է կատարված միայն շինարարական և քանդման աղբի կառավարման ծրագրի մշակմանը։ Ուստի՝ առաջարկում ենք Նախագծում նախատեսել Հաշվեքննիչ պալատի առաջարկությանը համապատասխանող միջոցառումներ։

	Միջոցառումների ծրագրի նախագծի հավելվածի «Ակնկալվող արդյունք» սյունակում ներկայացված են յուրաքանչյուր միջոցառման իրականացման նպատակը և մանրամասն ակնկալիքները, չափելիության մասով այս պահին անհնար է ներկայացնել ցուցանիշներ, հաշվի առնելով, որ առկա տվյալների սկզբնական բազան բացակայում է։ Ընդ որում տվյալների հստակեցման ու հետագա գործածության ու ծրագրերի մշակման համար էլ նախատեսված են համապատասխան միջոցառումների իրականացումները։

Ընդունվել է խմբագրվել է


Ընդունվել է խմբագրվել է։ 


Ընդունվել է։

Միջոցառումների հավելվածի 2-ից 4-րդ կետերով նախատեսված է հանրապետության տարածքում աղբահանության և կոշտ թափոնների կառավարման ինտեգրված համակարգի ներդրման նպատակով նախատեսվող աղբավայրերի, փոխաբեռնման կայանների տեղադիրքերի որոշում,  համակարգի ներդրման համար  ինստիտուցիոնալ ու ֆինանսական գնահատականների ապահովմամբ տեխնիկատնտեսական ուսումնասիրությունների իրականացում և վերջիններիս հիման վրա համապատասխան ներդրումային ծրագրերի իրականացում
Միջոցառումների ծրագրի նախագծում ներառված են աղբահանության ռազմավարության դրույթներով ամրագրված հանրապետության բնակավայրերում ինտեգրված և կայուն աղբահանության համակարգի ներդրմանն ուղղված միջոցառումներ, այդ թվում՝ Հաշվեքննիչ պալատի Եզրակացությունով ամրագրված մի շարք միջոցառումներ։ Մասնավորապես՝ թափոնների հիերարխիայի / 5R ստորադասության/ մասով գոտիավորված տարածքներում ինտեգրված ԿԿԹԿ համակարգի ներդնումն իր մեջ ներառում է նաև տեսակավորված աղբի հավաքում և հնարավոր վերամշակման գործարանների տեղակայում։ 
[bookmark: _Hlk180052428]Աղբահանության մշտադիտարկման ու հաշվետվողականության համակարգի մասով հարկ է նշել, որ այն արդեն իսկ կիրառվում է 2024 թվականից՝ ՏԻՄ-երի կողմից աղբահանության տեղական պլանների մշակման, հաստատման և դրանց նկատմամբ մշտադիտարկման միջոցով։ 
Բյուջետավորման մասով նախագծում ներառված է «աղբավայրերի շահագործման  ծախսերի հաշվարկման մեթոդաբանության մշակումը,
Հաշվեքննիչ պալատի մի շարք առաջարկություններ արդեն իսկ մշակվում են գործընկերների կողմից / ԱԸՊ համակարգի ներդնում, էլեկտրական,  էլեկտրոնային թափոնների գործածության և այլն/։

	                        9․  Երևանի քաղաքապետարան

	                       24․12.2024թ.

	
	                    N 01/207606-24

	       Առաջարկություններ չկան
	Ընդունվել ի գիտություն

	                        11․Փոխվարչապետ Մհեր Գրիգորյանի գրասենյակ


	                       25․12.2024թ.

	
	

	1) Ռազմավարության կիրարկումն ապահովող միջոցառումների մեծ մասի ծավալը հստակեցված չէ և տեսանելի ու շոշափելի չեն միջոցառումների շրջանակում ենթադրվող գործողություններն ու ակնկալվող արդյունքը: Շատ դեպքերում օգտագործվում են ընդհանրական ձևակերպումներ իրականացվող գործողությունների և ակնկալվող արդյունքների վերաբերյալ (օրինակ՝ 3-րդ, 8-րդ, 9-րդ կետեր): Նախագծով առաջարկվող միջոցառումները և դրանց ակնկալվող արդյունքները ամբողջությամբ անհրաժեշտ է վերանայել՝ դարձնելով դրանք թիրախային և չափելի՝ միաժամանակ պահպանելով Վարչապետի 30.12.2021թ. «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը» հաստատելու մասին թիվ 1508-Լ որոշման պահանջները:
2) Մեր գնահատմամբ արդարացված չէ Ռազմավարության կիրարկումն ապահովող միջոցառումների նման լայն ժամանակային միջակայքի սահմանումը՝ 2025-2035թթ.՝ հաշվի առնելով նախորդ կետում նկարագրված դիրտարկումները և հատկապես այն, որ միջոցառումների մոտ կեսի համար որպես իրականացման ժամկետ նախատեսված է բավականին լայն ժամանակահատված (3-րդ, 7-րդ, 8-րդ և 9-րդ ենթակատեր՝ համապատասխանաբար 2026-30թթ, 2025-29թթ, 2028-35թթ., 2025-32թթ.): Միաժամանակ, միջոցառումների ծավալի վերաբերյալ անհրաժեշտ տեղեակտվության բացակայությունը թույլ չի տալիս գնահատել տվյալ միջոցառման իրականացման համար առաջարկվող ժամկետների հիմնավորվածությունը և պարզ չէ, թե ինչ ենթագործողություններ կամ քայլեր են իրականացվելու, օրինակ, 7 տարի ժամկետ նախատեսող միջոցառման արդյունքին հասնելու ճանապարհին:










































«Ըստ նախագծի հիմնավորման աղբահանության ռազմավարությունը ենթադրում է թափոնների տեսակավորված հավաքման մեխանիզմների ներդրում, սակայն հավելված 3-ում ներկայացված է "տեսակավորման, առանձին հավաքման, փոխադրման  մեթոդական ուղեցույցի մշակում՚՚, և տեսակավորված աղբահանության մեխանիզմների իմպլեմենտացիայի վերաբերյալ միջոցառում կամ նախատեսված ժամկետ չկա։
	Հաշվի առնելով, որ «Աղբահանության համակարգի ռազմավարությունը և ռազմավարության կիրարկումն ապահովող 2021-2023 թվականների միջոցառումների ծրագրի» շրջանակներում 2021-2023 թվականների համար  նախատեսվել էին կարճաժամկետ միջոցառումներ՝ ուղղված ոլորտի օրենսդրական և նորմատիվատեխնիկական դաշտի բարելավմանը, այժմ հիմնվելով կատարված բարեփոխումների վրա՝  միջոցառումների նոր ծրագրով նախատեսվում է իրականացնել աղբահանության ռազմավարության դրույթներով ամրագրված հանրապետության բնակավայրերում ինտեգրված և կայուն աղբահանության համակարգ ներդնելու միջոցառումներ և ներդրումային ծրագրեր։ 

Ընդունվել է, խմբագրվել է։
Միաժամանակ հարկ է նշել, որ  «Աղբահանության և սանիտարական մաքրման մասին» ՀՀ օրենքում 2023 թվականին կատարված մեծածավալ փոխոխությունները թույլ են տալիս իրականացնել նոր միջոցառումների ծրագրով նախատեսվող ՀՀ համայնքներում ինտեգրված աղբահանության և կոշտ թափոնների կառավարման ինտեգրված համակարգի ներդրման գործողությունները։ Մասնավորապես,  միջոցառումների ծրագրի նախագծի հավելվածով նախատեսվում է հանրապետության գոտիավորված տարածքների տեխնիկատնտեսական ուսումնասիրությունների իրականացում և վերջիններիս հիման վրա ներդրումային ծրագրերի իրականացում։  Այս առումով հարկ է նշել, որ ՎԶԵԲ-ի  աջակցությամբ իրականացվող «ՀՀ 8 մարզերում աղբահանության և կոշտ թափոնների կառավարման ինտեգրված համակարգի ներդրում» ծրագրի շրջանակներում  իրականացված նախնական ուսումնասիրությունը ևս մեկ անգամ քննարկվել է Բանկի ներկայացուցիչների և միջազգային փորձագետների հետ նախարարությունում 26․09․2024թ․ (հղումը՝ https://www.mtad.am/news/1764) և նպատակ ունենալով հնարավոր սեղմ ժամկետներում սկսել իրագործման գործընթացները, նախատեսվում է ՀՀ վարչապետի մոտ քննարկել ուսումնասիրության արդյունքներով ներկայացված հանրապետության տարածքը 3 գոտիների բաժանելու մոդելը /ընդ որում, նշված տեղեկատվությունը ներկայացվել է շնորհանդեսի տեսքով ՀՀ փոխվարչապետ Մ․Գրիգորյանի գրասենյակ/ և հավանության արժաննալու դեպքում՝ սկսել  աղբահանության յուրաքանչյուր գոտու համար տեխնիկատնտեսական ուսումնասիրությունների գործընթացը՝ յուրաքանչյուր գոտիների համար հստակեցնելով առաջարկվող աղբավայրերի, փոխաբեռնման կայանների և հնարավոր վերամշակման գործարանների հստակ տեղադիրքերը՝ ՀՀ օրենսդրության պահանջներին համապատասխան, անհրաժեշտ լոգիստիկան և կառավարման մոդելները, մշակել նախագծանահաշվային փաստաթղթերը, իրականանցենլ դրանց պետական փորձաքնությունը և ՇՄԱԳ-ը և այնուհետև բանակցել ու սկսել ՎԶԵԲ-ի և այլ դոնոր կազմակերպությոնների հետ ներդրումային ծրագրերի իրականացումը՝ աղբավայրերի, փոխաբեռնման կայանների, վերամշակման գործարանների կառուցումը, անհրաժեշտ մեքենասարքավորումների ձեռքբերումը և այլն։ Այդ իսկ պատճառով նշված միջոցառման կատարման ժամկետները սահմանվել են  երկարաժամկետ։
[bookmark: _Hlk180052360]      Ինչ վերաբերում է նախատեսվող «Կենսաքայքայվող կենցաղային աղբի  նվազեցմանն ուղղված ծրագրի մշակումմ»  միջոցառմանը, ապա տեղեկացնում ենք, որ նշված միջոցառումը հանդիսանալով ՀԸԳՀ—ում ներառված պարտավորվածություն,   Համաշխարհային բանկի երևանյան գրասենյակի հետ համագործակցությամբ իրականացված Հայաստանի կոշտ թափոնների կառավարման և Երևանի ու երկրորդական քաղաքների կայունությանն առնչվող ուսումնասիրությունների և վերլուծությունների արդյունքներով տրված ոլորտային բարեփոխումների ծրագրում ներառված է նշված միջոցառումը և իրականացման ժամկետները /ուսումնասիրությունը հասանելի է https://documents1.worldbank.org/curated/en
/099110224182527852/pdf/P5016431e15aed0791beac1c91f7f58d503.pdf հղմամբ։  Եվ զուգահեռ Բանկի հետ ընթանում են բանակցություններն այդ ուղղությամբ։ 
 Ընդունվել է։ Նախագծի հավելվածի 1-ին կետը խմբագրվել է։ 

	12․ Վարչապետի աշխատակազմի տարածքային զարգացման և շրջակա միջավայրի հարցերի վարչություն

	                       15․01․2025թ.

	
	

	
Նախագծի լրամշակված տարբերակի վերաբերյալ առաջրակություններ չկան
	Ընդունվել է ի գիտություն

	13․ ՀՀ Վարչապետի աշխատակազմի ծրագրերի փորձաքննության վարչություն

	                       15․01․2025թ.

	
	

	Նախագծի լրամշակված տարբերակի վերաբերյալ առաջրակություններ չկան
	Ընդունվել է ի գիտություն

	[bookmark: _Hlk189748538]        14․  ՀՀ Վարչապետի աշխատակազմի իրավաբանական վարչություն

	                      24․01.2025թ.

	
	

	Ներկայացված եզրակացությունում բարձրացված հարցերը լուծված չեն և շարունակում են արդիական մնալ: Լրամշակված տարբերակի վերաբերյալ ևս առկա են խնդիրներ
	Ընդունվել է։
Հստակեցվել են միջոցառումները ։

	        15․  ՀՀ ֆինանսների նախարարություն /աշխատանքային/

	                  05․02․2025թ․

	
	

	ՀՀ կառավարության որոշման Նախագծի վերաբերյալ հայտնում ենք հետևյալը.
1.   Նախագծով առաջարկվում է Որոշումը լրացնել նոր՝ 3-րդ ենթակետով
հետևյալ բովանդակությամբ.«3) աղբահանության համակարգի ռազմավարության կիրարկումն ապահովող 2025-2032 թվականների միջոցառումների ծրագիրը՝ համաձայն N 3 հավելվածի։»․

Այս կապակցությամբ հայտնում ենք, որ առաջարկվող N 3 հավելվածով
նախատեսված միջոցառումների կատարման ժամկետները նախատեսված են 2026 թվականից սկսած, հետևաբար առաջարկում ենք հավելված N 3-ի վերնագրում և Նախագծի 1-ին կետի 2-րդ ենթակետում «2025-2032 թվականների»
արտահայտությունը փոխարինել «2026-2032 թվականների» արտահայտությամբ:
2.  Հավելված N 3-ի 2.3-րդ և 3.3-րդ կետերով նախատեսված միջոցառումների
ակնկալվող արդյունքը սյունակում առաջարկում ենք ներկայացնել միջոցառման
շրջանակում ակնկալվող արդյունքի մանրամասն նկարագիրը, ինչպես այն
ներկայացվել է 1.3-րդ կետով նախատեսված միջոցառման դեպքում:
	



Նախագիծը լրացվել է 1-ին կետով նախատեսված միջոցառմամբ՝ որի իրականացման ժամկետը 2025-2028 թվականներն են

Ընդունվել է։ Խմբագրվել է։




